
«Ю р а к  бит т а дардни  
т уҳф а эт а д и ...»

Ш оира М арҳабо С обированинг ш еърлари  Ишк, 
с о г и н ч и г а  й ў г р и л г а н .  У л а р д а н  И ш к, саси  
эш ит илаёт гандек т ую лади. Висол ум иди-ла  ёнма~ён 
ҳижрон изтироби бўй тортади. Ш унинг учун  ҳам шоира 
сўзининг замиридан чўгли бир ҳарорат сирик,иб туради. 
З о т а н , Ҳ азрат  А лиш ер  Н авоий ёзганларидек:

Кайси кўнгилники  макон вт ди Ишк,,
У т дин ани лаълча кон вт ди Ишк,.

М арҳабо Собирова юрагида мавжуд Ишк, сош нчини  
гоҳ айнан ш у хусусга дахлдор воситалар орк,али айтса, 
гоҳ т имсоллар багрига яш иринган ишоралар мисолида 
ифода к,илади. Х,ар икки жиҳатда ҳам шоира т уйгулари  
т ўлгинланади, ҳислари умидланади.

Ю рагим тубига бир умид чўкар.

Ш оира ичкин изт ироб билан сўзлаёт ган — юраги 
т убига чўккан бир умид: ҳам висол т асаввурида, ҳам 
ҳижрон тасаввурида ш аклланиб Ишк, т арзини пайдо 
эт ади. Ишк,ни юраги тубига жо э т и м  баробарида, уни

ум ид кўриниш ида рўёбга чиқаради. Натиж ада, И ш қ  
маъноси янаям т ўлиш иб, шиораларга кўчади. Ва Ишк,ни 
вояга стказган юрак моҳиятига айланади:

И ш қнинг oipuK, т ўла кўзида ҳайрат,
Ю рак бит т а дардни т уҳфа этади.

Ю рак т уҳфа этастган дард — Ишк,. Ш оира буни  
ишоралар орқали англат ади. Бир~бирини т ўлдириб , 
ёндош калган ишоралар бирикиб, висол умидини, ҳижрон 
изт иробини улгайт иради. «М ен»ни  Ишк, йўлларидан  
Ишҳ, м анзили  томон бошлайди:

И ш цнинг йўлларида банда бўлойин,
Б у  дунё, аслида, Ишк,и илоҳий.

И кр о м  О т ам урод



*  *  *

Руҳимни аллалаб ўтказдим тунни, 
Садафранг кўэанинг сирлари битди. 
Биллурий қоғозга ишонч сўзини 
Ю лдузлар ҳам ёзолмай кетди.

Ҳижрондай чўзилди бу оғир кеча, 
Қароғимда ҳасратларим қунишди. 
Севгим ҳадя этган сабрнинг шохига 
Ойдан оппоц капалаклар қунишди.

Осмоннинг қоп-қора қонин симирдим. 
Илоҳий рангларга қоришди вужуд. 
Висол томон оқ капалаклар учирдим, 
Қалбимда йиғлади ишқ деган умид...

*  *  *

Она, сочимни ўринг жамалак қилиб, 
Ҳ ув тутзорнинг чангларига чанглатайин, 
Хотирамдан ўйноқи, шўх болаликни 
Ғам~ ғуссали ишқимга бир англатайин...

Субҳи чоғи гулларга инганда шабнам, 
Шабнамга қондирайин руҳим юэини.
Ул шодон болалигим эслайин бир дам, 
Эркалатинг армоннинг ғамгин қиэини...

Она, сочимни ўринг жамалак қилиб...

*  *  *

Боботоғ этагида олис бир қишлоқ бор,
У  қишлоқда маним соғинчларим яшайди.
Бир йигит бор унда, тунларин этиб бедор,
Ҳали ҳануз йўлларимга умид тушайди.

Юрагининг туб-тубида соғинчлар йиғлар,
Кўз ёшлари тугаблар кетганга ҳам ўхшайди. 
Илк севги ёди маним-да дилимни тиғлар, 
Ииллар ўтса ҳамки юрагимда яшайди.

Эркалаб ўстирган юртимнинг шамоллари, 
Қайсаргина қизингизни энди кечиринг.
Ўшал олис қишлоқ сари йўл олайин ман, 
Ш ундай қилмоқлик учун журъатимни ўстиринг...

Боботоғ этагида олис бир цишлоқ бор...

*  *  *

Бир куни... Иккимиэ ишқ баётин айтамиз, 
Куйчимиз бўлади само тула юлдузлар.
Бир куни... Бир умрлик висолни тутамиз, 
Бахтимиэ шоҳиди будар кеча-кундузлар.

Бир куни... Мунис майсалар дилим бўлади, 
Алёрлар битади гулу қизғалдоқларга. 
Марҳабо ҳам остонангга цадамин босиб -  
Алла айтар балки, кўвлари мунчо^ларга...

*  *  *

Узун йўл қўйнида севинч ҳилпирар, 
Салом айтар дарахтларнинг қадди дол. 
Соғинчин пойимга тўшаб югурар, 
Суврати қалбимга чизилган аёл.

Мени кўриб қушчалар ин қуради, 
Тўполончи укам жабрини тортиб. 
Оқшом ишдан ҳориб қайтади отам,
Кўз ёшларин менинг кўзимга артиб.

Қачон келишимни еллардан сўраб 
Анорин асрабди Норбийи момо. 
Момога айтолмай яширин дардин, 
Қўшни бир йигитнинг юраги хино...

*  *  *

Кета сан... Мўлтираб ортингдан, 
Бир ф лб  йиғлар бағрини талиб. 
Кетасан, уэун ҳижрон дардин 
Қисқагина висолга илиб.

Совуқ ишқни ёпинар у жим, 
Топингани -  дилини тиғлар. 
Кўкси тўла ранимнинг тоши, 
Кўзлари қон -  муҳаббат йиғлар...

*  *  *

Ялдонинг қучоғида қолдик иккимиэ,
Азоблар «ардоғи»дан толдик иккимиэ, 
Ю лдузлар қароғига кўчди руҳимиэ, 
Ҳижрон, кел-эй, энди мангу дўст бўламиэ, 
Ахир, сенда на гуноҳ, менда на гуноҳ?

Соҳир туйғуларни хор этиб нетамиз,
Куюк бу кўнгилни куйдириб нетамиз, 
Қорасоч кечани ҳам ҳамроз этамиз,
Ҳижрон, кел-эй, дўст, энди бирга бўламиз, 
Ахир, сенда на гуноҳ, менда на гуноҳ?

Балки, бу кенг олам \ам  севгига зордир. 
Балки, ким-кимлар учун муҳаббат ёрдир, 
Бир кун биэни эсловчи юраклар бордир, 
Ҳижрон, кел-эй, дўст, энди бирга ўламиа, 
Ахир, сенда на гуноҳ, менда на гуноҳ?

Дил нимта-нимта,
Ю рак ҳурковуч,
Кел, дилцушим-эй,
Юрагимдан сув ич!
Дардимни ойга ёрдим,
Ойнинг бағри бўлди қон...
Дилқушим, тушимми, ё ҳушим,
Бир умр бўлдим Қурбон...

*  *  *

Зулматни ёпиниб ухлайди кундуз, 
Ш афақни туш кўрар қуйнида қуёш. 
Ойнинг сочла рини тара иди юлдуз, 
Хижрон -  йиғлоқ қизга инади бардош.

Иложсиз охирлвб боради кеча -  
Й ирлоцн кўзида уй^у тунайди.
Тун -  маъсум беканмда тиниб кўз ёши, 
Армонни етаклаб секин жўнайди.

*  *  *

Хона совуқ, деворлари совуқ,
Совуқ хонада қотади дийдам. 
Зил-эамбил дардларим кўтаролмай 
Хўрсинганча синади диван ҳам.

Х,ижрондай оғир чертилади эшигим, 
Югураман, ногаҳоний и а и н ж  жам. 
Телба нигоҳнинг қаҳридан беэиб 
Кириб келади «гуноҳкор» ҳамхонам.

Эшик туэғитади хаёлларимни,
Ўйлар қўйнидан чиқиб кетаман. 
Утгани сайин вақтнинг миллари — 
Ўзимни ўэим... Англаб етаман.

Иложсиз тўкклар япро^лар заъфар, 
Еллар хазонлардан гилам тўқийди. 
Дарахтлар аламдан аччиқ куй чалар, 
Маҳэун баргларига в идо ўқийди.

Ш амах япроқларнинг сунгги умидин 
Олис ўлкаларга олиб кетади. 
Хазонли маъводан келган бу фарёд 
Бир лаҳза дилимга қўниб ўтади.

*  *  *

Сенга айтар сузим куп эди... 
Бироқ, кетдинг...
Қадамингда сўзларим синди.
М ен дардимни ичимга ютдим, 
Дунёнинг ишидан лол эдим...

Сенга айтар сузим куп эди... 
Бироц, кетдинг...
Товонимдан оғриқлар у иди. 
Аламдан бошимни хам этдим — 
Сой буиида мажнунтол эдим...

Сенга айтар сузим куп эди... 
Бироц, кетдинг...
Айролиқда туйғулар тинди, 
Хушнуд кунларимни унутдим, 
Ленин... Бир юпанчга аор б д и м ...

*  *  *

Дунёнинг севинчин сенга алишдим,
Бу бедор с о р и н ч н и  менга алишдим, 
Ишқу муҳаббатни Биэга алишдим, 
Муҳаббат сеники, муҳаббат меники...

Бахт томом талпиниб қўлларим толди, 
Йулларга термулиб йўлларим толди, 
Нигоҳим минг турли хаёлдан толди,
^  хаёл сеники, ву  хаёл меники...

Кўа ёшимни самоларга бермадим, 
Ғамларимни саболарга бермадим, 
Бардошимни ҳаволарга бермадим,
Бу бардош сеники, бу бардош меники...

*  *  *

Ватан -  меҳрим, қоним қоришган тупроқ, 
Ватан -  юракдаги мангу шамчироқ.
Бу дунёда топинганим топганим -  
Ватан, яна не бор, сендан улуғроқ?

Сен — қалбдаги иймон, кўздаги зиё,
Онам алласига туташган дунё.
Дилдан тилга кўчган минг такрор оят -  
Ватан, бир қушиқсан тугамас гўё....

O 'z b c k is to n  MK

*  *  *

Сизга мумкин ҳамма нарса: 
мумкин бу дунёда ўйнамоқ,
кулмоқ
ва... истаганча 
алдамоқ, хўрламоқ.
Мумкин сизга дунёнинг, 
лаззатию ороми.
Бизга эса изтиробу, 
жабру ситам армони.
Сизнинг қўлларингиз узун, 
ойга ҳам стиши шубҳасиз...
Биз-чи имконсиз, қурбимиз етмас, 
Ҳатто
ишқ йўлида қолдик иложсиз...

*  *  *

Бир куни цишлоқдан бош олиб кетсам, 
Армоахар тугуни отини сурса.
Малик бобом руҳи бир бора қайтиб, 
Хўжанд боғларидан ҳолимни сўрса — 
Ой момо, жон момо, шунда не бўлади?

Онамнинг бағрини талиб хотирлар -  
Ю раги эзилиб бетин йиғласа. 
Ортамдан тизилиб карвондек сирлар, 
Зил-замбил нигоҳлар қалбим тиғласа -  
Ой момо, жон момо, шунда не бўлади?

Юрагим — вужуднинг мўмин бандаси, 
Узга юртни Ватан айласа абад.
Ахийри, бир куни ўзга тупроқда, 
Марҳабони ўлдирса шу муҳаббат -  
Ой момо, жон момо, шунда не бўлади?

*  *  *

Ҳ ар тонг азон айтар субҳнинг қушлари, 
Соғинганим сенга айтиб боради. 
Соғинчлар етмайди, остонангда тек -  
Нигоҳлари қаҳрли гумон ту ради.

Ўшал гумонлардан тўзғийди хобим, 
Ииғлай-йиғлай кўз ёшларга қонаман. 
Нураб борар сиғинганим — меҳробим, 
Охир, бир кун севгимдан ҳам тонаман...

*  *  *

Руҳимда кезади дардлар йиғиниб,
Ойдин тунда ҳижрон бағримни тиғлар. 
Бир сиэни соғиниб, сиэга сиғиниб,
Кўэим қабоғида висоллар йиғлар —
Сиз қачон келасиа, Бойчибор миниб?

Ҳ ар субҳи исмалоқ ёмғирдан холи 
Таскинга суяниб қушиғин тутар.
Исмалоқ ҳидига тўймасдан ҳали 
Умидвор, энтикиб бир нигор кутар —
С из қачон келасиз, Бойчибор миниб?

Эртаклар айтади овунчоқ дилим, 
Севгимнинг сирлари оламни буркар. 
Миш-мишдан минг бора бўламан дилхун, 
Ю рагим тубига бир умид чўкар —
Сиз қачон келасиз, Бойчибор миниб?

*  *  *

Онамга ўхшайсиз, асли муаллим,
Отамга ўхшайсиз, асли муаллим.
Шунчалар улуғсиз, асли муаллим,
Бу ҳаёт маъносин сиздан ургандим!

Эсимдадир «Алифбо» тутган оним,
Ўшал дамда кечган илк ҳаяжоним,
Меҳру муҳаббатни топтан қўрғоним -  
Минг асрлик тарихни сиздан ургандим.

Ўргандим жумлаи жаҳоннинг сирин,
Бахш этган менга кўздаги нурин,
Дилимдан жой олган ҳар бири -  
Унутмоқ мумкинми, сизни муаллим?!

Онамга ўхшайсиз, асли муаллим,
Отамга ўхшайсиз, асли муаллим,
Хаётнинг ўзисиз, асли муаллим,
Яшамоқ нелигин сиздан ўргандим!

*  *  *

Киндик қоним томган тупроқ -  онамсан,
Ватан,

Кўзларида меҳр чақнаган -  боламсан,
Ватан!

Ҳ ар битта гиёҳинг — кўзларимга тўтиё, 
Муродимга йўғрилган нур -  толамсан,

Ватан!

*  *  *

Ватандин айри кўнгил ҳеч шод ўлмас, 
Кўнгил поклигисиз Ватан обод бўлмас. 
Ю рт ободлигин кўзлаган кўнгил покдир, 
Кўнгилни пок этса ким, мулки ободдир.

*  *  *

Дилим, сизни дилим дея олмадим, 
Умидимнинг сочи оқариб битди. 
Остонамга қайта келган илинжлар 
Куйган бу кўнглимни куйдириб кетди.

Илинжларни холи қўйиб кетингиз.
И ш қ боғида энди гуллар унмайди,
Ў з туйғунгиз ўзингиз хор этингиз. 
Маним туйғуларим энди ўлмайди.

Энди кўзларимдан ёш оқмас сим-сим, 
Бардош салтанатин мен бунёд этгум.
С из севги юртида юринг, севгилим, 
М ен севгисиз юртга бош олиб кетгум.

Дилим, сизни дилим дея олмадим....

ЭНГ ГЎЗАЛ ШЕЪРИМ 
ЎЗИНГИЗ

Ю ра ги м д а ги  ч екси в  ҳур м а т  оа 

эҳт иром  и л а  м у н и ы и н а  она м  -  

М у б о р а х  А Б Д У Ғ А Ф Ф О Р  қи ви га

Сиз -  менинг Каъбамсиэ, саждагоҳимсиз, 
Ранж  тортиб к ел сам агар паноҳимсиз, 
Пойингиздир жаннат, улуғ моҳимсиз,
Энг гўзал шеърим -  узингив, онажон, 
Ш еъримга қувват — сўзингиз, онажон!

Узун-узун достонларни на цилай,
Барри чексиз осмонларни на қилай, 
Сиздан ўзга уммонларни на қилай,
Энг гузал шеърим -  увинтив, онажон, 
Шеъримга қувват — сўзингиз, онажон!

Ш ирин аллангизнинг ҳиммати бую к, 
Барча бедорликнинг қиммати б)чок,
Асли, умрингизнинг ҳурмати буюк,
Энг гузал шеърим -  ўзингиз, онажон, 
Шеъримга қувват -  сўзингиз, онажон!

Она сузи билан бошланур Ватан,
Она сўзи билан бошланур жон тан ,
Она сўзи билан дунё ҳам бир тан,
Энг гузал шеърим -  ўзингиз, онажон, 
Шеъримга қувват -  сўзингиз, онажон!

*  *  *

Яна қайтиб келди, сен севган баҳор, 
Замин теграсида яшиллик туйди. 
Қизғалдоц, чечаклар кўришди дийдор, 
Дунё янги ҳарир кўйлагин кийди.

Майсалар куйлади менинг тилимда, 
Саболарга дил розимни айтдилар. 
Муҳаббат савобу гуноҳ манэилга,
Дил қушлари -  қалдирғочлар қайтдилар.

Яна қайтиб келди, сен севган куклам, 
«Қур-э, қур-э»лаб ту риалар қайтди. 
М ен қайтдим, сен қайтдинг...

Л ек қайтмади бирдам, 
Айрили^ юртидан ишқимиэ байти.

*  *  *

Ҳеч ним сртиқ суйган эмас, сиздан бўлак, 
Васлимга зор юрган эмас, сиздан бўлак.
Вале, озор берган эмас, сиздан бўлак, 
Муҳаббатим, нафратим йўқ, сиздан бўлак...

Суйиб ҳам суйдириб, меҳр тутган -  бегимсиэ, 
Куйиб ҳам куидириб, Кабир бўлган -  бегимсиз, 
Менгамас, ўвига ҳам жабр цилган -  бегимсиз, 
Муҳаббатим, нафратим йўқ, сиздан бўлак...

Осмон десам, осмондайин бўлолмаганим,
Яхши тугул, ёмондайин бўлолмаганим,
Ишц йўлинда посбондайин бўлолмаганим, 
Муҳаббатим, нафратим йўқ, сиздан бўлак...

*  *  *

Оқшом...
Деразамни кимдир чертади,
Бахтиёр чопаман кутиб бир илинж.
Очаману кўзда ёшим қотади -  
Қаршимда мўлтираб туради соғинч...

*  *  *

Тунлар аллалайди, ҳисларинг бедор, 
Ҳислар мени алдамаса кошкийди. 
Севаман деб айтар кўзинг бетакрор, 
Кўзлар мени алдамаса кошкийди.

Вужудимни ўртар тотли бир оғриқ, 
Кошкийди, бу орриц сен булсанг. 
Ардоқлаган меҳрим этардим тортиқ, 
Умидим менинг, кошки, сен булсанг...

*  *  *

Тентирайман... Айрилиц кўчасида 
Хўрсинган дарахтлар меҳрин туяман. 
Кетмайман дейману телбачасига, 
Ишқнинг заъфар куэларидан куяман.

Вужудим тақдирдан шафқат сўрайди, 
Силкиниб тўхтайди қадамлар бесўз. 
Қаршимда қилтираб, жонсиэ нурайди, 
Армондек уэун йўл -  бир кеча-кундуз.

Руҳим йирлаб талпинади Тангрига: 
«Вовайло, тупроқдан айроман~айро». 
Менинг цароғимда жовдираб турар -  
Онам дардларидан қизарган дунё...

Қанча жафоларни кўрди бошингив, 
Гоҳ хушнуд, гоҳ оқди кўздан ёшингиз, 
Барига қайдан етди бардошингиз,
Энг гўзал шеърим -  ўэингиз, онажон, 
Шеъримга қувват -  сўзингиз, онажон!

Сизга узун умр берсин, Оллоҳим. 
Умри боқий меҳр берсин, Оллоҳим, 
Ю з ёшда ҳам шундай туринг, илоҳим, 
Энг гўвал шеърим — ўэингиз, онажон, 
Шеъримга қувват -  сўзингиз, онажон!

Қаранг, даврамиз сиэ билан буюк, 
Яратганнинг наздида ўзингиз суюк, 
Марҳабонгиз ёзди, шу шеърин суюб, 
Энг Н/зал шеърим -  ўэингиэ, онажон, 
Шеъримга қувват -  сўзингиз,онажон!

*  *  *

Азизим, баҳор эмас, фа ели хазон бўлди, 
Дардларимиз дарё булган бир замон бўлди, 
Ҳаммасидан ишқимизга кўп ёмон бўлди,
Б  из ни сиздан сизни б издан қизғанди дунё..

Кувимизда нам, қайғулардан адо бўлдик, 
Ортимиэда рам, орзулардан жудо бўлдик, 
Бошимиз-да хам, ишқ йўлида гадо бўлдик, 
Б  из ни сиздан сизни биздан қизғанди дунё..

Оққуш бўлнб учиб кетолмадик иккимиз, 
Ишқимизни маҳкам тутолмадик иккимиз, 
Дилни дилга пайванд этолмадик иккимиз, 
Бизни сиздан сизни биздан қизғанди дунё..

*  *  *

Ш еър ёзаман ҳисларим тошиб,
О қ қоғоз юзини армон ювади. 
Биламан...
Шеърларимни бағрига босиб 
Кимдир мени цаттиц севади...

*  *  *

Ииғларман. Тақдирнинг тор кўчасида 
Юрагин ҳовучлаб қочади висол. 
Уйлайман. Қа.\бимнинг зор гушасида 
Руҳимни эзғилар орир бир савол: 
Армон -  менинг биринчи севгимми?!

Айрилиқ дардида аламдан куйиб, 
Хазонга айланган япроқ йиғлайди. 
Сарғайган, афтода япроқни суйиб, 
Кўнгил сўроқлари мени қийнайди: 
Армон -  менинг биринчи севгимми?!

З а  мин айланади, айланар осмон, 
Соат милларидай айланар тинмай. 
Қалбимдан ўчмаган бир умид ҳамон 
Кунларни сўроқ^а т)гтяр эринмай: 
Армон -  менинг биринчи севгимми?!

*  *  *

Нигоҳимга ботар толиққан ҳасрат, 
Қароғимда ишқ ўлганга ўхшайди.
Тун бўйи ёнимда изғийди ғафлат, 
Субҳидам севинчим олиб келсайди.

Нимхаэон боғларда ўксир муҳаббат, 
Ш ақшақ шодликларга аза тутади. 
Ишқнинг оғриқ тула кўэида ҳайрат -  
Ю рак битта дардни туҳфа этади.

*  *  *

Ю рак гулзоридан учган бир қуш,
С  из томонлардан қайрилиб қайтди. 
Кўк юзида нолаю оҳ чекиб, 
Қанотларидан айрилиб қайтди.

Энди қанотсиз қайга учади,
Қайга бош урар шўрлик полапон?
С  из мажруҳ айлаган хаста юракка -  
Малҳам бўлоларми бирорта инсон?!

*  *  *

Айтинг энди, биздан на гуноҳ ўтди, 
Билолмадик, ҳануз озоримизни?!
Эрта баҳор чоғи кузга куз туги б 
Хазон этманг кўнгил гулзоримизни.

Қароғимиз ўзи, аслида, намдир,
Кўз ёшларга шунча муштоқмидингиз? 
Дилимизда бори -  ранжу аламдир, 
Улардан ҳам ортган қийноқмидингиз?

Бир юракка бир армон \ам  етади, 
Бизнинг армонларнинг йўқдир саноғи. 
А разу озорларингиз елкалаб,
Сунгсиз армон билан кетамиз чоғи.

Айтинг энди, биздан на гуноҳ ўтди, 
Кўнгил дунёсини ранжсиз этинг, ёр? 
Кўнглингиз тарк этиб кетамиз, майли. 
Сиз ҳам бу дунёдан бизсиэ утинг, ёр...

*  *  *

Тонг... Хўрозлар уйғотади қишлоқни 
Ҳ ув, чорпояда яна ой ботади -  
Она, қисмат сенинг муштдай жуссангта 
Я  на битта ғаним кунни ортади.

Кўпаяди сочингнинг оқ толаси,
Ш амол қувончингни елга сотади. 
Кунлар тўлиштириб кўз ёшларингни. 
Она, атрофингда армон қотади...

Қўзғалади яна ғамгин ҳасратлар, 
Дардларни ортишдан эринмас тақдир. 
Она, сенга юпанч бўлгайдир фақат... 
Нимчанг чўнтагида қунишган -  
Бир шеър...

*  *  *

Эшигимдан беҳол қайтар совчилар: 
«Бунчалар бу қизнинг юраги тошдан. 
Ахир, тегиб кетаверардига биз, 
Ошар-ошмас ўша ўн саккиз ёшдан».

Эшигимдан беҳол қайтар тугунлар, 
Тўққизларин шундоқ бағрига босиб.
Кўз ёшлар онамнинг юзини чаяр: 
«Қизим, кетдинг-ку ўн туққиздан ошиб».

Эшигимдан беҳол қайтар орэулар, 
Умидларнинг тоқатлари тоқ энди.
Бехос вужудимдан недир узилар -  
Ю рак совчи эмас, ишеда зор эди.

*  *  *

Бир куни ишқимнинг қўллари ўсар 
Ва ҳадя этилар унга оёқлар.
Дунё кўзларида дунёча ёшлар 
Хиёнат боғидан сени сўроқлар.

У кун косасидан тўкилар сабрлар, 
Ш убҳасиз армонлар хунин олади. 
Остонангдан униб чиедан хотирлар, 
Маним кунларимни ёдга солади.

Ишқнинг қўлларида тақдир шамшири, 
Кўзлари нафратга тўлади бешак. 
Охир, етиб борар бойқуш хабари, 
Аналҳақ, афсус, дунёда ўлим >рқ...

*  *  *

Кўвимга сукутни қадама, ж о ни м. 
Сукутни аллалаб кўзларим толди.
О й бекинди, номингдаги эртаклар, 
Оқшом сағир туннинг қўйнида қолди.

Дарахтлар оқшомнинг тилсиз гувоҳи. 
Бағрида армоннинг суврати қолди. 
Шивирлаб сукутнинг сўнгти гуноҳин, 
Кўкка бўй чўзган тераклар ҳам толди.

Кўзимга сукутни қадама, жоним.

*  *  *

Кетарман...
Ортимдан йиғлаб қолади қишлоц, 
Қарашлари қалбим тирнайди бетин. 
Онам фотиҳага қўл очар титроқ, 
Уксинган ёшлари бағримда сим-сим...

Кетарман...
Силкиниб боради цисмат елкамда, 
Ш амол йўлдан айро этмоқ бўлади. 
Ҳали нафрат не билмаган теграмда 
Мени деб кўкарган умид сўлади.

Кетарман...
Дарахтлар кўэ ёши -  ҳазин япроқлар 
Хўрсинар пойимда мунгли ҳам сассиз. 
Баҳодирлар бағрин бир туйғу тиғлар -  
Ташлаб кетаётир сариққина қиз...

*  *  *

Иилдай уэун хаёли, 
Тунлари бедор угар.
Мени севган ул йигит 
Қулларида гул, к угар.

Ҳазин-ҳазин наволар 
Борлиримдан с узла иди, 
Мени севган йигитнинг 
Қалбида дард бу зла иди.

Тундай ҳорғин юзлари, 
Ю ртига ҳеч кетолмас. 
Юракдаги дил дардин 
Ю рак юти б айтолмас.

Мени севган йигитнинг 
Қалбида дард буэлайди...

ОТАМНИ ЁДЛАБ..

( Т у р к у м д а н )

Отажоним, жоним отажон, 
Қалбгинамга дармон эдингиз.
Бу оғриқли ёлғон дунёда 
Малҳам эди ҳар бир сўэингиз.

Отажоним, жоним отажон, 
Сизсиз дунем энди тор будд и. 
Армонларим бир-бир тизилиб, 
Ўзгинамга келиб дор бўлди.

Отажоним, жоним отажон,
Бу дунё га меҳмонмидингиа? 
Ииғлаб-йиғлаб онам айтади: 
«М ен суянар қалқон эдингиз!»

Отажоним, жоним отажон, 
Дардларимни кимга ҳам тукай? 
Сизсиз қолган бу кунларимга 
Қандай кўнай, ^андай кўникай?

Отажоним, жоним отажон...

ОТАМГА ЎХШАЙСИЗ

Ж а н н а т м а ко н  от ам  ~  А б д у га н и  

С о б и р о вни нг барча  қадрдон  

ж ўраларига

Бирингианинг кўзингиздаги меҳр таниш, 
Бирингизнинг сўэингиэдаги сеҳр таниш, 
Кулгингиэ, табассумли чеҳрангиэ таниш, 
Ўтмиш един асраган даврангиз таниш, 
Отамга бунча ўхшайсиз, жон отажонлар?

Қай куни соғинч юрагимни сел қилиб 
Борган эдим, меҳрим туташган қишлоққа. 
Даврангизни кўриб, маржондек тизилиб -  
Кўз ёшларим айланди оташ сўроққа: 
Отамга бунча ухшайсиэ, жон отажонлар?

Қалб томирларингиз, айтинг, бирмиди, 
Сўзингиз тинглаганда қалбим тошади? 
Билмам, бу қандай англа б бўлмас сир эди 
Қувончлар бўй чузиб юракдан ошади, 
Отамга бунча ухшайсиэ, жон отажонлар?

Табассум қилиб, аскияни қуймангиз, 
Тилагим -  сафингиз энди кам бўлмасин. 
Салобат ила давраларни безангиз,
М ен каби фарзандлар кўзи нам бўлмасин 
Отамни ёд этиб юринг, жон отажонлар!..

М Е Ҳ Р И Н Г И З  Ч Е К И  Й Ў Қ

А к а м  А б д у л л а г а

Отамнинг ҳидини соғиниб келдим,
Ака, келинг, бағрингиага бош қўяй.
Ш ул бағирдан мунис меҳрни топгум, 
Меҳрингиэдан отам исини туяй.

Қайтиб болаликнинг шодон йиллари, 
Сочларимдан тортиб ўйнанг, акажон. 
Дардларим чокидан сўкилиб бари, 
Кулгумизга тўлиб, янрасин жаҳон.

Юрагим талпинар мудом с из гомон, 
Онам цошидаги меҳрибюн кўнгил. 
Меҳрингиз чеки йўқ, ми ели бир уммон, 
Менинг ёзганларим ундан бир ш интл....

БОЛАЛИКНИ СОҒИНАМАН..

Қ и а и м  М а ҳ з у н а б о н у ш

Болаликни соғинаман қиэим, сен каби,
У чоғлар менинг ҳам суянганим бор эди. 
Отам билан файзли эди унда у дунё,
У дунёнинг ҳар лаҳзаси бир баҳор эди.

Болаликни соғинаман қизим, сен каби, 
Қўмсарман, отамнинг кулиб туришларини. 
Болалик қолган қадрдон йўлларда туриб 
Кутарман, оқшомлар ишдан қайтишларини.

Болаликни соғинаман қиэим, сен каби,
Унда орзуларим, ҳам армонларим қоришган. 
Билсайдинг-а, жоним қизим, ўшал болалик, 
Мангу кетган отам меҳри билан ёришган.

Болаликни соғинаман қизим, сен каби,
Сен ҳам гудак кезларингни соғиниб яша. 
Исминг қўйиб, қулоғингга илк азон айтган -  
Бобожонинг хотирасин қадрлаб яша...

Болаликни соғинаман қизим, сен каби...

Х А Л Қ О Н А  О Ҳ А Н Г Д А Г И  
Т И Л А К

Келинчакнинг радами етгач, 
А зиз бўлар бугун остона. 
Орзусидай ой келин кўргач, 
Кўз ёшларин тўкар қайнона.

Ш ул фурсатда селдай қуйилсин. 
Дуо қилинг с из — момолари 
Икки ёрти бир бутун бўлсин.

Чимилдиқни тортинг янгалар, 
Куёв келин оёғин боссин. 
Бир-бирига тутиб кўзгуни 
Тонгга қадар дил розин айтсин.

Гўзал бўлсин энди тақдири,
"■қўша фарзандлар кўрсин.
I ўғил ўсган ҳовлида 

Тўйларга улашиб тўйлар бўлсин.

Тўйдан ҳеч чиқмасин бошлари, 
Куёв бола қайнота бўлсин.
Қиз узатиб, келин тушириб, 
Келин ўзи қайнона бўлсин.

Дуо қилинг сиз -  момолари, 
Айтганларим ижобат бўлсин.
Ҳ ар кимса ҳам етсин муродга, 
Ҳ ар кимга тақдир ҳиммат қилсин!

Бу кўз ёшлар -  севинч ёшлари

ҲАМҚИШЛОҚЛАРИМГА

Дунё ташвишида ўвни унутиб,
Бойлик ортидан қувиб юрар ким. 
Эртасига улкан умидни тикиб, 
Ш укрона айтар бир чеккада жим 
Менинг соддагина ҳамқишло^ларим.

Даласидан топар оби ёвғонин, 
Пахтасин -  боламнинг риэқи бу дейди. 
Эл учун асрагай бир бурда нонин — 
Элимнинг тўйгани тўйганим, дейди, 
Менинг соддагина ҳамқишло-^ларим.

Удли-шудликкина ҳар бир аёли,
Қизин бешик, сепин сандиққа солар. 
Қиалари ҳам иболию , ҳаёли, 
Алпомишлар юрагидан жой олар, 
Менинг соддагина ҳамқишлоқларим.

Оталар қалбида ор-номуси бор, 
Ўғлонига сабоқ берар мардликдан.
Ҳ ар сўзи-ю, ҳар ишида маъни бор, 
Оллоҳ асрагай навари пастликдан, 
Менинг соддагина ҳамқишлоқларим.

Яратганим, назар сол даласига,
Риэқу рўэи хирмон-хирмон уйилсин. 
Гўзал T aiym p бергин ҳар боласига, 
Топганлари фақат тўйга буюрсин, 
Менинг соддагина ҳамқишлоқларим.

М А Д А Д  Б Ў Л С И Н Л А Р ..

Қиэим, кўэларингга бу дунёни берай, 
Бобонг тилидаги бор дуони берай,
Ой, юлдуэ бирлан бутун самони берай — 
Улар тунларингда мадад бўлсинлар!

Барчинойнинг келбатини берсин, Тангрим, 
Ўзбек ойим ҳурматини берсин, Тангрим, 
Ўз-ўэининг ҳимматини берсин, Тангрим, 
Улар кунларингда мадад бўлсинлар!

Тангрим, яна энг ширин орзулар берсин. 
И бо, ҳаё -  энг ойдин туйғулар берсин, 
Қалбингга сурур, нурли ёрдулар берсин. 
Улар онларингда мадад бўлсммлар.

Бир куни толеинг кундайин тўлар,
Гул жамолинг олдида О й хира бўлар, 
Онанг ниятлари тордай юксалар.
Улар йулларингда мадад бўлсинлар.

ҚЎМСАШ

Болалик, оҳ, кўп гўэал эди, 
Чуғурлашиб ўйнашар эдик. 
Тўп-тўп қизу ўғил болалар 
Бир-биримиз қувлашар эдик.

Тинчимасдик қаҳратон чоғи, 
Сову^ билан тиллашар эдик. 
Макон эди қўшнимиз боғи, 
Қорбўронда беллашар эдик.

Қордан ясаб улкан қорбобо, 
Ҳ ар тонг ундан совға кутардик. 
Эриб кетса офтоб тафтидан, 
Ииғлар эдик, ғамлар ютардик.

Гўэал эди баҳорларимиэ, 
Толпўпаклар ярашар эди. 
Қувалашиб юрган болалар 
Суқланишиб қарашар эди.

Чучмомалар бирам ярашган 
Даламизга чиқиб кетардик. 
Қизғалдоқни талашиб баъзан 
Ҳаддимиздан ошиб кетардик.

Ё з оқшоми жим тинглар эдик: 
Саъва, тўрғай нағмаларини. 
Сўнг кечиккан қушни боғидан 
Уғирлардик олмаларини.

Ёмон эдик, сулув қизлар ҳам, 
«Уғри кетди»лаб қочар эдик. 
Юввошгина ёлғиз момонинг, 
Деворидан тез ошар эдик.

Сунг тизилиб ариц бўйига 
Шафтолини туширар эдик. 
Қувроққина цизлар тушмагур 
Ортганини яширар эдик.

Армон нима билмасдик зигоу>р, 
Биздан йироқ эди қайғу ғам. 
Бола эдик, эдик беғубор,
Севар эдик олтин кузни ҳам.

Болалик, оҳ, куп гуэал эди...

*  *  s

Осмон олис, ундан-да олис Ой,
Бахт ҳэм олисдадир шу осмон цадар. 
Ути б кетаётган бахтнинг ҳойнаҳой 
Иўлида кеэаётир руҳим дарбадар.

Рангим каби сариц хазонлар ичра 
Изғидим, туйғуларим кетди толиб. 
Дунёлари сағир этди ишқимни, 
Кетдим, телбалардай бошимни олиб.

Ж уда олис эди осмон, Ой олис, 
Пешонамни силар армон кулоҳи, 
Ишқнинг йўлларида банда бўлойин — 
Бу дунё, аслида, Ишқи илоҳий...

